
DECRETO

ASUNTO:  BASES  PARA  A  REALIZACIÓN  DA  ACTIVIDADE  CAMPUS 
DEPORTIVO 2024 dentro do Programa AS NEVES CONCILIA NO CONCELLO 
DAS NEVES. XULLO, AGOSTO E SETEMBRO 2024.

Dentro das actividades programadas polos Servizos Sociais Comunitarios do concello 
de As Neves para o 2024 atópase a realización da actividade campus deportivo 2024 
dentro  do  programa  AS  NEVES  CONCILIA para  as  e  os  adolescentes  do  noso 
Concello.

No marco da política de igualdade de xénero e conciliación da vida laboral e familiar é 
unha necesidade organizar actividades desta natureza que faciliten a incorporación da 
muller ao mundo laboral e ao mesmo tempo asegurar que no verán os e as adolescentes 
ocupen  o  seu  tempo  libre  de  xeito  proveitoso.  Por  outra  banda,  o  Concello  ten  a 
responsabilidade de promover o coñecemento e coidado dun entorno natural do que 
podemos estar tan orgullosas e orgullosos.

Neste  proxecto  as  crianzas  practicarán  a  maior  variedade  posible  de  xogos  e 
modalidades deportivas,  así  como actividades  que fomenten unha vida saudable e o 
benestar  persoal.  Aproveitaremos  este  verán  a  celebración dos  Xogos Olímpicos  de 
París  2024,  para  coñecer  aspectos  como:  novos  deportes  olímpicos,  a  historia  das 
olimpíadas, o xuramento olímpico...etc.

Ao  longo  do  verán  realizaranse  diferentes  tipos  de  deportes,  así  como  deportes 
alternativos, xogos ao aire libre e actividades centradas en fomentar unha vida saudable 
e  un  correcto  benestar  persoal  (primeiros  auxilios,  nutrición,  pilates  e  ioga,  hábitos 
hixiénicos correctos e a saúde mental). Un dos aspectos principais deste proxecto é a 
conxunción de DEPORTE mais EDUCACIÓN. 

Co  deporte  queremos  fomentar  a  práctica  deportiva  asociada  aos  valores  mais 
favorables da realización dunha actividade física e deportiva como son: a convivencia, a 
tolerancia, o desenvolvemento óptimo da saúde e o compañeirismo.

A actividade  física  e  o  deporte  son  fundamentais  para  o  crecemento  persoal  e  a 
educación en valores das crianzas, sempre que sexan tratados dende un punto de vista 
recreativo e de ocupación sa e activa do tempo libre.

Para iso este Concello solicitou  unha subvención para a realización  do programa “AS 
NEVES CONCILIA” durante o ano 2024, ó abeiro da  RESOLUCIÓN do 22 de abril de 
2024, da Secretaría Xeral da Igualdade, pola que se resolven as subvencións previstas na 
Resolución do 29 de novembro de 2023 pola que se establecen as  bases  reguladoras das 
subvencións ás entidades locais da Comunidade Autónoma de Galicia para a promoción da 
igualdade,  de forma individual e mediante o sistema de xestión compartida,  parcialmente 
cofinanciadas pola Unión Europea no marco do Programa FSE+ Galicia 2021-2027, e se 
procede á súa convocatoria para o ano 2024 (DOG núm. 86 do 2 de maio de 2024). 

O obxecto da presente resolución é proceder a ofertar o citado programa e establecer os 
criterios para a súa selección.

Así, de conformidade co sinalado no artigo 21.1.g) da Lei 7/85, e vista a Fiscalización 
da Intervención, DISPOÑO:

PRIMEIRO.- Aprobar a convocatoria da actividade Campus Deportivo 2024 dentro do 
programa “AS NEVES CONCILIA” durante o ano 2024.

SEGUNDO.-  Aprobar condicións de participación e as bases de selección dos  e das 
participantes na actividade Campus Deportivo 2024 dentro do programa “AS NEVES 
CONCILIA” durante o ano 2024.

TERCEIRO.-  Ordenar  a  publicación  da  convocatoria  no  taboleiro  de  Editos 
Municipais da Sede Electrónica e na páxina web do Concello de As Neves .

Mando e asino, en As Neves, na data que figura na marxe.

O ALCALDE-PRESIDENTE                              A SECRETARIA
Asdo. Jose Manuel Alfonso González              Asdo. Maria Ester Taboas Vázquez

(Documento asinado electronicamente)

BASES: “CAMPUS DEPORTIVO 2024” DENTRO DO PROGRAMA “AS 

NEVES CONCILIA “ 

1. PRESENTACIÓN

Neste proxecto as crianzas practicarán a maior variedade posible de xogos e 

modalidades  deportivas,  así  como  actividades  que  fomenten  unha  vida 

saudable e o benestar persoal.

Aproveitaremos este verán a celebración dos Xogos Olímpicos de París 2024, 

para  coñecer  aspectos  como:  novos  deportes  olímpicos,  a  historia  das 

olimpíadas, o xuramento olímpico...etc.

Ao longo do verán realizaranse diferentes tipos de deportes, así como deportes 

alternativos, xogos ao aire libre e actividades centradas en fomentar unha vida 

saudable e un correcto benestar persoal (primeiros auxilios, nutrición, pilates e 

ioga, hábitos hixiénicos correctos e a saúde mental).

Un dos aspectos principais deste proxecto é a conxunción de DEPORTE mais 

EDUCACIÓN. Co deporte queremos fomentar  a práctica deportiva asociada 

aos valores mais favorables da realización dunha actividade física e deportiva 

como son: a convivencia, a tolerancia, o desenvolvemento óptimo da saúde e o 

compañeirismo.

A actividade física e o deporte son fundamentais para o crecemento persoal e a 

educación en valores das crianzas, sempre que sexan tratados dende un punto 

de vista recreativo e de ocupación sa e activa do tempo libre. Debemos deixar  

de lado o deporte espectáculo que vemos a diario nos medios de comunicación 

para  dar  un  paso  máis,  PRACTICAR  DEPORTE.  O  principal  é  que  os/as 

participantes  do  Campus  deportivo  de  verán  se  movan  e  desfruten  coa 

actividade  física,  deixando  de  lado  a  tendencia  a  ser  meros  espectadores 

pasivos e televisivos.

2. FINALIDADE E CARACTERÍSTICAS DA ACTIVIDADE

CAMPUS DEPORTIVOS 2024 dentro do programa AS NEVES CONCILIA  ten 

como finalidade proporcionar ás familias do municipio de As Neves un recurso 

que facilite a conciliación da vida laboral, persoal e familiar. Búscase ocupar o 

tempo libre das crianzas en idade escolar de forma organizada e planificada a 

través  de  actividades  de  calidade  que  potencien  a  corresponsabilidade  en 

todas as esferas da vida.

No deseño e execución de todas as accións tense en conta a perspectiva de 

xénero e a integración de tarefas que estimulen a autonomía e capacidade 

crítica das e dos participantes.

Ademais, trátase de implicar ás familias no desenvolvemento da programación 

a través das consultas básicas sobre as actividades e rutinas.

3. OBXECTIVOS

OBXECTIVO XERAL

 Facilitar a conciliación da vida persoal, laboral e familiar promovendo a 

igualdade de xénero por medio dunha alternativa educativa que ocupe o 

tempo libre das nenas e nenos nas vacacións de verán.

OBXECTIVOS ESPECÍFICOS

 A adquisición e desenvolvemento de destrezas de carácter xenérico e 
específico, pero cun marcado acento cara ás deportivas e recreativas.

 O desenvolvemento de habilidades cooperativas a través do xogo e dos 
deportes,  convertendo  a  actividade  motriz  lúdica  nunha  oportunidade 
para a colaboración entre iguais.

 A práctica deportiva vai a constituír un feito educativo, o deporte ten que 
ter  un  carácter  aberto,  sen  que  a  participación  se  supedite  a 

características  de  sexo,  niveis  de  habilidade  ou  outros  criterios  de 
discriminación,  e  debe  realizarse  con  fins  educativos,  centrados  na 
mellora  das  capacidades  motrices  e  de  outra  natureza  e  non  coa 
finalidade de obter resultados na actividade competitiva.

 Os elementos de saúde física, hábitos de exercicio físico e de práctica 
deportiva como medio de inserción social e ao emprego construtivo do 
ocio.

4. PERSOAS DESTINATARIAS

Nenas  e  nenos  de  12 a  16 anos  cumpridos  na  data  de  presentación  da 

solicitude.  

Terán prioridade as persoas empadroadas no Concello de As Neves.

Necesítase un mínimo de  10 crianzas en cada quenda para levar a cabo  a 

actividade Campus Deportivo dentro do programa  AS NEVES CONCILIA.  O 

número máximo de participantes por quenda será de 70 nenos/as.

Será requisito que os ingresos da unidade familiar non superen  6,5 veces o 

Indicador Público da Renda de Efectos Múltiples no exercicio  2023 (IPREM), 

límite  que  se  incrementa  nun  15%  máis  cando  se  trate  de  familias 

monoparentais  ou  de  familias  numerosas  (debendo  acreditarse  mediante 

presentación dos correspondentes certificados ou títulos).  Este requisito debe 

estar vixente na data de presentación da solicitude.

Terán prioridade, pola seguinte orde:

1. Familias monoparentais ou numerosas.

2. Vítimas de violencia de xénero e doutras violencias contra a muller.

3. Mulleres en situación de desemprego de longa duración.

4. Mulleres maiores de 45 anos.

5. Unidades  familiares  en  que  existan  outras  cargas  relacionadas  cos 

coidados.

6. Persoas empadroadas no Concello de As Neves.

7. Persoas que xustifiquen a necesidade por motivos laborais. 

8. Familias con informe xustificativo dos Servizos Sociais de As Neves.

No  caso  de  darse  a  mesma  puntuación  entre  dúas  solicitudes,  a  praza 

adxudicarase por rigoroso orden de inscrición.

5. LUGAR DE REALIZACIÓN

Realizarase en diversas instalacións municipais do Concello de As Neves. 

6. PROCEDEMENTO E CRITERIOS DE SELECCIÓN 

6.1.- CONVOCATORIA PÚBLICA

Para  o  proceso  de  selección  de  participantes procederase  á  convocatoria 

pública  a  través  da  exposición  deste  documento  no  Taboleiro  de  Editos 

Municipais da Sede Electrónica, na páxina web do Concello e a través doutros 

medios publicitarios si se considera oportuno.

6.2.- INSCRICIÓN 

6.2.1.-DOCUMENTACIÓN. As  familias  interesadas  deberán  presentar  por 

medios telemáticos a ficha de inscrición xunto coa seguinte documentación:

• DNI do pai/nai/titor/a

• DNI da/o menor ou libro de familia

• Tarxeta Sanitaria da/o menor

• Titulo de familia numerosa ou certificado de recoñecemento da condición 

de familia monoparental, cando sexa de aplicación.

As persoas que desexen máis información sobre CAMPUS DEPORTIVO 2024 

dentro do Programa AS NEVES CONCILIA e/ou a documentación a aportar 

poden poñerse en contacto co departamento dos Servizos Sociais do Concello 

nos teléfonos:  986  667  134,  ou  a  través  do  enderezo  electrónico 

servizossociais@asneve  s  .gal  . 

6.2.2.- PRAZO DE SOLICITUDE E RESERVA DE PRAZA: Do 25 de xuño ao 

2 de xullo do 2024, ámbolos dous días incluídos.

O  prazo  de  presentación  de  solicitudes  poderá  ampliarse  en  función  de 

calquera incidencia que se produza, sempre co obxectivo de mellorar o propio 

procedemento e os obxectivos de formación.

6.2.3.- CRITERIOS DE SELECCIÓN.  Darase prioridade no acceso a aquelas 

familias con menor renda, tendo como referencia o importe do IPREM para o 

ano 2023 (600€/mes).  

Terase en conta, pola seguinte orde:

1. Familias monoparentais ou numerosas.

2. Víctimas de violencia de xénero e doutras violencias contra a muller.

3. Mulleres en situación de desemprego de longa duración.

4. Mulleres maiores de 45 anos.

5. Unidades  familiares  en  que  existan  outras  cargas  relacionadas  cos 

coidados.

6. Persoas empadroadas no Concello de As Neves.

7. Persoas que xustifiquen a necesidade por motivos laborais. 

8. Familias con informe xustificativo dos Servizos Sociais de As Neves.

No  caso  de  darse  a  mesma  puntuación  entre  dúas  solicitudes,  a  praza 

adxudicarase por rigoroso orden de inscrición.

6.2.4.- RESULTADO DA SELECCIÓN. O día 3 de xullo de 2023 publicarase 

no  Taboleiro  de  Editos  Municipais  da  Sede  Electrónica,  na  páxina  web  do 

Concello e a través doutros medios publicitarios si se considera oportuno.

7. ACTIVIDADES

As actividades que se levarán a cabo no proxecto deste verán basearanse 

nuns contidos propios da temática e outros transversais.

Os  contidos  transversais  son  de  especial  importancia  para  lograr  un 

desenvolvemento  óptimo  e  integral  dos  nenos  e  das  nenas,  e  son  temas 

comúns a todas as áreas. Teremos así:

• Educación plástica e creativa

• Educación para a Igualdade de oportunidades entre sexos

• Educación estética e teatro

• Educación para a convivencia, a paz e a cidadanía

• Educación ambiental e para un desenvolvemento sostible

• Educación en valores

• Educación musical

• Educación viaria

• Educación para a saúde: alimentación saudable e deporte

• Educación para a tecnoloxía

Como contidos propios da temática destacaremos os seguintes:

• Deportes:  fútbol,  baloncesto,  tenis,  bádminton,  balonmán,  voleibol, 

atletismo...

• Deportes alternativos: floorball, ultimate, kin-ball, colpbol...

• Nutrición saudable: tipo de alimentación correcta.

• Primeiros  auxilios:  técnicas  básicas,  lesións  en  deporte,  feridas, 

reanimacións e outras

• técnicas...

• Hábitos hixiénicos correctos.

• Saúde mental con xogos.

• Os Xogos Olímpicos: historia, tradicións, deportes, deportistas.

• O xuramento olímpico, as cerimonias...etc.

8. TÉCNICAS A EMPREGAR:

Con este proxecto proporcionarase ás crianzas entre 12 e 16 anos de idade 

unha educación no ocio a través do deporte. O deporte comprende unha serie  

de  valores  que  se  reforzarán:  esforzo,  disciplina,  autocontrol,  traballo  en 

equipo, respecto aos outros etc.

As dinámicas que se desenvolverán ao longo do verán serán catro: 

DINÁMICA 1: DEPORTES

Nesta dinámica as crianzas realizarán diferentes deportes: fútbol, baloncesto, 

balonmán, bádminton, tenis, atletismo, duatlón, voleibol...etc. Introduciremos ás 

crianzas en deportes alternativos como: floorball, ultimate, kinball, colpbol...etc. 

Destacar que teremos en conta os gustos dos/as participantes (sen perder o 

equilibrio nas actividades).

DINÁMICA 2: XOGOS E ACTIVIDADES EXTERIORES

Realizaranse  diferentes  xogos  e  actividades  no  exterior:  xogos  tradicionais, 

xogos de pistas, xincanas, xogos de orientación, sendeirismo...etc.

DINÁMICA 3: TALLERES SAUDABLES

Ao longo do verán as crianzas terán diferentes talleres en relación á saúde: 

nutrición, primeiros auxilios, hábitos hixiénicos correctos, meditación, emocións, 

pilates, ioga, saúde mental.

DINÁMICA 4: OS XOGOS OLÍMPICOS

Coñecer a historia das olimpíadas, os deportes, deportistas destacados/as, o 

xuramento olímpico, cerimonias, curiosidades...etc.

Todas  estas  dinámicas  desenvolveranse  paralelamente  ao  longo  do  verán, 

alternaranse unhas con outras co claro obxectivo de dinamizar.

9. SAÍDAS AO ENTORNO MÁIS PRÓXIMO:

Realizaranse varias saídas didácticas para coñecer a contorna máis próxima. 

10. TEMPORALIZACIÓN: CALENDARIO E HORARIO

O  campus  deportivo  2024  dentro  do  programa  AS  NEVES  CONCILIA 

desenvolverase nas seguintes quendas:

PRIMEIRA QUENDA: do 8 ao 15 de xullo

SEGUNDA QUENDA: do 16 ao 31 de xullo.

TERCEIRA QUENDA: do 1 ao 15 de agosto.

CUARTA QUENDA: do 16 ao 31 de agosto.

QUINTA QUENDA: do 1 ao 10 de setembro. 

O horario de apertura será de luns a venres de 9.00 a 14:00 horas, excepto o 

25 e 29 de xullo; o 5 e o 15 de agosto. Establecerase un control e rexistro de 

entrada  e  saída  das  e  dos  menores:  unha  monitora  ou  monitor  será  o 

encargado de recibilos e despedilos no punto designado do campus, así como 

de tomar constancia da súa asistencia.

11. METODOLOXÍA

A metodoloxía será aberta, participativa e flexible integrando a perspectiva de 

xénero e atendendo aos intereses das e dos menores e as súas motivacións. 

Terá  compoñentes  lúdicos,  divertidos,  dinámicos  e  igualitarios,  creando  un 

ambiente  seguro  e  afectivo,  sen  discriminacións,  que  fomente,  ao  mesmo 

tempo, a cooperación.

Potenciarase  en  todo  momento  a  autoaprendizaxe  e  o  traballo  en  equipo 

tratando así de promover un clima de cooperación e colaboración entre todas 

as nenas e nenos do grupo, para favorecer unha maior interacción relacional e 

promover a socialización como valor imprescindible do crecemento persoal e, 

máis concretamente, educativo das e dos menores.

A  pesar  de  realizar  actividades  en  grupo  a  metodoloxía  partirá  do  ritmo 

individual de cada unha das nenas e nenos en todas as actividades, dinámicas,  

xogos e técnicas empregadas. As actividades adaptaranse ás diferentes idades 

das  e  dos  participantes,  tendo  en  conta  as  súas  inquedanzas  persoais, 

emocións, gustos....

Doutra banda, a creación de normas que regulen o comportamento das nenas 

e  nenos  é  un  alicerce  básico  para  o  óptimo desenvolvemento  do  campus. 

Estableceranse unhas normas que proporcionen seguridade tanto as nenas e 

nenos como as monitoras e monitores. Elaboraranse en grupo, para que todas 

e  todos  estean  de  acordo,  e  sexan  conscientes  de  que  non  son  normas 

impostas, senón necesarias para a harmonía do grupo.

Ditas normas quedarán situadas á vista de todas e todos e ademais serán 

repasadas en grupo cando as condicións e situacións o requiran.

No que se refire á organización do ambiente de aprendizaxe: en todo momento 

tratarase de crear un ambiente estimulante e ordenado, de forma que as nenas 

e os nenos se sintan seguros. 

Terase en conta:

• As súas necesidades fisiolóxicas posto que as actividades terán lugar 

nos momentos adecuados sen interferir na alimentación, sono e limpeza.

• As  súas  necesidades  afectivas,  de  seguridade,  estabilidade,  para 

favorecer un desenvolvemento integral.

• As súas necesidades de autonomía. As nenas e nenos terán acceso a 

todos os materiais  evitando as barreiras que impidan un acceso non 

autónomo.

12. PERSOAL

 Equipo técnico dos Servizos Sociais do Concello de As Neves.

 Persoa coordinadora da empresa contratada. 

 Equipo  de  monitoras  e/ou  monitores,  un  deles  con  funcións  de 

coordinación.

O equipo de monitoras e monitores encargado do desenvolvemento do campus 

establécese seguindo  a ratio  dunha persoa monitora por  cada grupo de  10 

menores.

O persoal encargado da execución do campus posúe os requisitos de titulación 

e formación requiridos, debendo ter acreditado formación suficiente en materia 

de xénero e igualdade para contribuír,  no desenvolvemento do seu labor,  á 

ruptura  de  roles  e  estereotipos  asignados  en  función  do  sexo, 

comprometéndose a cumprir o deber de segredo e confidencialidade sobre os 

datos  ou  información  dos  que  teñan  coñecemento  durante  a  execución  do 

contrato  de  conformidade coa  Lei Orgánica  3/2018,  do 5 de  decembro,  de 

Protección de Datos Persoais e garantía dos dereitos dixitais.

Así mesmo comprométense a participar nas reunións informativas que terán 

lugar  con  anterioridade  ao  inicio  da  actividade  en  cada  un  dos centros 

educativos,  dirixida  ás  nais  e  pais  das  e  dos  menores,  e  ás  reunións  de 

seguimento que se propoñan, de considerarse necesarias durante o transcurso 

do mesmo.

13. RECURSOS MATERIAIS

A empresa achegará os recursos materiais necesarios para a execución das 

actividades propostas. Contarase con: material deportivo,  material audiovisual, 

material de xogos, ...

A persoa designada como responsable contará cun teléfono móbil que se lle 

facilitará aos responsables dos e das menores, para contactar co persoal do 

campus, ante calquera imprevisto de urxencia que puidera xurdir.

Ademais contarase cun seguro de responsabilidade civil e de accidentes que 

cubra ás nenas e nenos participantes con vixencia durante toda a execución do 

campus.

14. PREZO PÚBLICO

O campus deportivo será gratuito.

15. SISTEMA DE AVALIACIÓN

O sistema de avaliación realizarase mediante o establecemento de indicadores 

ou  medidores  cualificables do  grao  de  cumprimento  dos  obxectivos 

perseguidos.

A avaliación  será  un  proceso  continuo  co  obxectivo  de  obter  información 

constante sobre o desenvolvemento do principio de igualdade e actuar sobre 

aqueles  obstáculos  que  impidan  a  execución  eficaz  das  actividades.  As 

achegas e recomendacións da técnica municipal de  supervisión do  campus, 

das nais, pais, nenas e nenos participantes,  recadaranse e empregaranse de 

forma periódica para a avaliación continua.

Ao remate do campus, ás nais e pais das e dos menores proporcionaráselles 

unha enquisa anónima para coñecer, en que grao se alcanzaron os obxectivos 

perseguidos,  como resultou  o  funcionamento  da  actividade,  que  obstáculos 

atoparon no seu desenvolvemento e que propostas de mellora propoñen para a 

planificación do próximo ano.

O ALCALDE-PRESIDENTE

JOSE MANUEL ALFONSO GONZÁLEZ

(documento asinado dixitalmente na marxe)

